
700 Wer was Clinschors her?
wer wâren, die sô wol ze wer
von Logroys vil dicke riten,
dâ si durch Orgelusen striten?

5 wer wâren, die brâht Artus,
der ir aller lant unt ir hûs
kuntlîche solte nennen?
müelîche si wâren zerkennen.
Die jâhen al gemeine,

10 daz Parzival al eine
vor ûz trüege sô clâren lîp,
den gern minnen möhten wîp,
unt swaz ze hôhem prîse züge,
daz in des werdecheit niht trüge.

15 Ûf stuont Gahmuretes kint.
der sprach: ”alle, die hie sint,
sitzen stille unt helfen mir,
des ich gar unsanfte enbir.
mich schiet von tavelrunder

20 ein verholnbærez wunder.
die mir ê gâben geselleschaft,
helfen mir geselleclîcher kraft
noch drüber.” des er gerte,
Artus in schône werte.

25 Einer andern bete er dô bat
- mit wênec liuten er sunder trat -,
daz Gawan gæbe im den strît,
den er ze rehter kampfes zît
des morgens solde strîten.

30 ”ich wil sîn gern dâ bîten,

wer was Clinsors her?
wer wâren, die sô wol ze wer
von Logrois vil dicke riten,
dâ si durch Urgelusen striten?

5 wer wâren, die brâht Artus,
der ir aller lant und ir hûs
kuntlîche solte nennen?
müelîch si wæren zuo erkennen.
die jâhen alle gemeine,

10 daz Parcifal aleine
vor ûz trüege sô clâren lîp,
den gerne minnen möhten wîp,
und waz zuo hôhem prîse züge,
daz in des wirdicheit niht trüge.

15 ûf stuont Gahmuretes kint.
der sprach: ”alle, die hie sint,
sitzen stille und helfen mir,
des ich gar unsanfte enbir.
mich schiet von tavelrunder

20 ein verholnbærez wunder.
die mir ê gâben geselleschaft,
helfen mir geselleclîcher kraft
noch drüber.” des er gerte,
Artus in schône werte.

25 einer andern bete er in bat
- mit wênic liuten er sunder trat -,
daz Gawan gæbe im den strît,
den er zuo rehter kampfzît
des morgens solte strîten.

30 ”ich wil sîn gerne bîten,

W er was Clinsores her?
wer wâren, die sô wol ze wer
von Logroys sô dicke riten,
daz si durch Orgeluse striten?

5 wer wâren, die brâhte Artus,
der ir aller namen unde ir hûs
kuntlîche solde nennen?
müelîch si wâren zerkennen.
die sprâchen al gemeine,

10 daz Parcival, der reine,
vor ûz trüege sô clâren lîp,
den gerne minnen möhte ein wîp,
unde swaz ze hôhem brîse züge,
daz in des werdecheit niht trüge.

15 ûf stuont dô Gahmuretes kint.
er sprach: ”alle, die hie sint,
sitzet stille unde helfet mir,
des ich harte unsanfte enbir.
mich schiet von tavelrunder

20 ein verholn herzewunder.
die mir drüber gâben geselleschaft,
helfet mir geselliclîcher kraft
noch drüber.” des er gerte,
Artus in schône werte.

25 einer andern bet er dô bat
- mit wênic liuten er sunder trat -,
daz Gawan gæbe im den strît,
den er ze rehter kampfzît
des morgens solde strîten.

wer was Clynsors her?
wer wâren, die sô wol zuo wer
vor Logrois sô dicke riten,
daz si durch Orgelusen striten?

5 wer wâren, die brâhte Artus,
der alle ir lant und ir hûs
kuntlîche solte nennen?
müelîche si wæren zuo erkennen.
si sprâchen alle gemeine,

10 daz Parcifal aleine
vor ûz trüege sô clâren lîp,
den gerne möhten minnen wîp,
und waz zuo hôhem prîse züge,
daz in des wirdecheit iht trüge.

15 Ûf stuont Gahmuretes kint.
er sprach: ”alle, die hie sint,
sitzet stille und helfet mir,
des ich harte unsanfte enbir.
mich schiet von tavelrunder

20 ein verholnbærez wunder.
die mir dar über gâben geselleschaft,
helfet mir geselleclîcher kraft
noch dar über.” des er gerte,
Artus in schône werte.

25 einer andern bete er dô bat
- mit wênic liuten er sunder trat -,
daz Gawan gæbe im den strît,
den er zuo rehter kampfzît
des morgens solte strîten.

30 ”ich wil sîn dâ gerne bîten,

nennen U minnen mochten Q minen mo�chen alle dú R 13 waz]

des] daz R · wirdecheit] werdenklich R · iht trüge] [*]: niht

